
				এই পাতাটির মুদ্রণ সংশোধন করা প্রয়োজন। 
মাঘোৎসবের উপদেশ
“ধর্মসাধন ও ধর্মপ্রচারে আমাদের অনেক সময় যায়, এজন্য আমরা মণ্ডলীর সাংসারিক পরিচর্যার সময় পাইতেছি না, অতএব তোমরা আপনাদের মধ্য হইতে সাতজনকে প্ৰতিনিধি রূপে মনোনীত কর, র্তাহারাই আমাদের সহকারী হইয়া সাংসারিক সকল বিষয় দেখিবেন।” তদনুসারে সাত ব্যক্তি মণ্ডলী কর্তৃক মনোনীত হইলেন। ইহাই নিয়মতন্ত্ৰ-প্ৰণালী। যীশুর প্রেরিত শিষ্যগণ যদি আপনাদের মস্তক অবনত না করিতেন, যদি আপনাদিগকে হীন করিয়া তাহদের সমাজের কার্যকে উচ্চ স্থান না দিতেন, তাহা হইলে সেখানে শান্তি-স্থাপন হইত না ।
অতএব ব্ৰাহ্মসমাজ-মধ্যে র্যাহার। ব্ৰহ্মশক্তির লীলা দেখিতে চান, তাহাদিগকে দুইটি কার্য করিতে হইবে। কায়-মন-প্ৰাণে বিশ্বাসের হস্তে আত্মসমৰ্পণ করিতে হইবে, প্রার্থনাকে একমাত্ৰ সম্বল রূপে গ্ৰহণ করিতে হইবে। দ্বিতীয়, ব্ৰাহ্মসমাজের কল্যাণের নিকটে আপনার মস্তককে সর্বদা অবনত রাখিতে হইবে । তাহা হইলে ব্ৰহ্মশক্তি আমাদের অন্তরে বাস করিবেন, আমাদের মধ্যে যোগ, পবিত্রতা ও সদনুষ্ঠান সমুদয় প্রস্ফুটিত হইবে ।

